
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দৃশ্যের বদল হচ্ছে মুহুর্মুহু

এর চেয়ে সারসত্য নেই, চোখের উপর

নেমে আসছে গাঢ় আস্তরণ

ঘুমে ও ক্লান্তিতে, পাহারা সরাও লিপিকর

ঢুকে যাব দৃশ্যের গভীরে

ঘাস হয়ে, ঘাসের শিশির আর নদীর আকাশ হয়ে

একাকার হবে বাহির, ভিতর

নতুন এই দৃশ্যের দিকে তাকিয়ো না

বরং মিশুক পথ পথান্তরে




 

বিকেল॥ ২-২৫॥ ভদ্রক থেকে নিমুলিয়া॥ তদেব





গ্রামবালিকার চোখে রোদ্দুরের অন্তিম ঝিলিক

শুষে নিচ্ছে গোপন অশ্রুর রেখা

এই বার্তা ছড়িয়েছে

জনপদ জুড়ে তবু এতে নেই কোনো ব্যর্থতার ছবি

ধানকুমারীর স্তনে মধু জমেছিল

এই জেনে খুঁজি খোড়ো মাঠে ফেলে আসা সুর

লাবণ্যের আর সুন্দরের শেষ

বিহ্বলতা এখনও যা ফিরে আসে যন্ত্রণায়

ইশারা-প্রবণ চোখে...




 

বিকেল॥ ৪-৪৫॥ জলেশ্বর॥ তদেব

	        এই পাতাটি অন্য কোনো ভাষায় উপলব্ধ নয়।

